
ULLOQ17.10.2024               

UKA 2024/59 

[Savaateqarfinnut inoqarfinnullu allanut nannut tikiuttut qimaatinniarsareqqaarnagit 

takunneqqaartumiit pisarineqarsinnaalersillugit Namminersorlutik Oqartussat nalunaarutaanni 

nr.5-imi,6.Marts 2023-meersumi aalajangersakkat allanngortinneqarnissaannik Naalakkersuisut 

peqquneqarnissaannik Inatsisartut aalajangiiffigisassaattut siunnersuut.Nannup pisarineqartup 

neqaa najukkami agguaanneqassaaq sinneralu pisaqartumut tunniunneqassalluni.] 

(Inatsisartunut ilaasortaq ,Marianne Paviasen Jensen Inuit Ataqatigiit) 

 

[Siumumiit Inatsisartunut ilaasortaq Marianne Paviassen Jensen siunnersuutaanut qutsavigaarput 

imatullu oqaaseqaateqassalluta: 

Siunnersuuteqartoq siunnersuutaanut tunngavilersuutaa paasilluarsinnaavarput,tassami 

ilisimasatsituut nanoq piniagaavoq qaasuttoq ,taamaattumillu 

ulorianarluinnartuulluni,ilisimavarput arlaagut nerisassanik naamagaagami piffimmut 

uteqqiattartoq naak qimaasaarneqaraluartilluni,taamaattumillu inunnut 

ulorianartorsiortitsisinnaammat tupinnanngitsumik allatut ajornartumik 

toqunneqartariaqartarlutik 

Ukiut kingulliit eqqarsaatigalugit inoqarfinnut siammasissumik nannut takussaagaluttuinnarnerat 

piuvoq,tamanna arlalitsigut tunngavilersorneqartartoq ilisimavarput 

Siumumiit oqatigissallugu pingaaruteqarpoq sumiluunniit inuup inuunera piniakkanit qaasuttunit 

ulorianartorsiortinneqassanngitsoq kissaatigalugu naqissusissagatsigu,taamaattumillu uumasoq 

qaasuttoq inunnut qanillattorpat,ulorianartutullu nalilerneqarpat pinngitsoornagu 

aallaaneqartarnissaa pisariaqartutut isigalutigu 

Nunarput angeqimmat sumiiffiillu assiigiinnatik,assersuutigalugu siunnersuuteqartup 

toqqammavilersuutaa pingaartumik kujataani savaateqarfinnut tunngasoq 

paasilluarnarpoq,tassami uumasumut qaasuttumut savat ,allallumi uumassusillit Nannup isaaniit 

pisarisariaqartutut isigineqartarmata tassalu nerissasatut isigineqartarlutik,taamaattumillu Nannut 

nerisassamik pisaqaraagata  piffik neriffiusoq allamik peqartillugu qimanneqarnavianngitsoq 

ilisimallutigu 

Nannunik piniarneq illersunerlu pillugit Namminersorlutik oqartussat nalunaarutaat 

eqqarsaatigalugu arlalitsigut allatut ajornartumik toqutsisarnermut nalunaarut imaqarpoq,tassa 

inuussutissarsiutigalugu piniartutut allagartalik nannutsillugu pisaq tamakkiisumik 

pineqartarpoq,allalli pisaqartillugit neqaa sumiiffimmi agguanneqartussaavoq 

sinneralu namminersorlutik oqartussanut nassiunneqartussaalluni,tamanna 

tunngavimmigut ajunngikkaluartoq taamaattoq assersuutigalugu inoqarfiup iluanut pisoq nanoq 

takuneqarpat,aallaannittorlu sunngiffimmi piniarnermut allagartaqarpat,taamatut pisaqartup 

arlaagut takussutissaqarnissaa eqqarsaatigalugu nannulluunniit amia,niaquataluunniit saarga 

pisaqartumut tunniunneqarsinnaanera soqutiginartutut isigaarput,tamannalu ilaatigut 

ataatsimiititaliami eqqartorneqarsinnaanissaa soqutiginartillugu 

Ilanngulluguttaaq paaserusunnarpoq Nannut allatut ajornartumik toqunneqartariaqalersimasut 

Nalunaarullu malillugu pisortanut amia,niaqua,kukiilu eqqarsaatigalugit tamakku 

nassiussuunneqartartut sumut siunertamut atorneqartarnersut,imaluunniit 

uninngatiinnarneqartarnersut paasissallugit soqutiginarmata, taakku ilanngullugit 

ataatsimiititaliami sammineqarsinnaanerat soqutigaarputtaaq 

Siunnersuuteqartup ilaatigut tikippaa takunneqqaartup nanoq pisarisassagaa,aammalu allalluni 

pisaqartup nanoq pisassagaa,neqaalu agguaatissagaa,tamanna oqaaseqaatitsinni tikipparput tassa 

pisaqartoq/Nanoq ulorianartutut pissusilersorpat piaartumillu 

toqunneqartariaqarluni,taamaasisoqartillugu pisaqartoq piniarnermut allagartaqaruni pisani 

pisinnaalissagaa ,tassuga siunertamut oqaloqataasinnaalluta soqutiginnippugut 

Ilanngullugu siunnersuuteqartup eqqaavaa Kommune Kujallermi  Nannut inoqarfinnut takkuttut 

aallaaneqarsinnaanerannut tunngasoq piusariaqartoq pillugu erseqqissarusunnarpoq 

Nalunaarummi §19.-mi aammalu §20.-mi  tassuga tunngassuteqartut ersarissumik 

allassimasuummata,tassa inoqarfiit tamaasa eqqarsaatigalugit atuutsinneqarluni,taamatullu 

nunarput tamaat isigineqarmat tamatumap Nalunaarummi allaqqasup 

allanngortinneqannginnissaa kissaatigalutigu  

Tassa siunnersuuteqartup siunerta paasinarluarpoq,piffinnut aalajangersimasunut 

tunngassuteqarluni,kisiannili aamma erseqqissarusunnarluni Nalunaarut malillugu Kommunit 

ileqqoreqqusaliorsinnaanerat piummat,taamaasilluni Kommunit periarfissaqarmata piffimminnut 

Kommunip iluani tulluartitaminnik ileqqoreqqusaliorsinnaanerminnut,tamatumap piunera 

ataqqillugu kissaatiginarneruvoq periarfissap tamatumap piusup atorluarneqarnissaa 

Naalakkersuisut allannguutissamik siunnersuuteqarput,siunnersuutillu  tamatumap ilanngullugu 

ataatsimiititaliami nalilersorneqarnissaa siumumiit kissaatigaarput 

Taamatut oqaaseqarluta siunnersuut ataatsimiititaliamut susassaqartumut suliarineqarnissaa 

innersuupparput qujarlu siunnersuuteqartumut 

[Jens Kristian Therkelsen, Siumut] 


